LA PRESCHENTAZIUN DA L'EMNA

VENDERDI, ILS 23 DA SETTEMBER 2016 1 1

B Curt avant la fundaziun da la Confe-
deraziun I'onn 1848 han singuls chan-
tuns cumenza a producir las emprimas
marcas postalas: Turitg il 1843, Genevra
il 1844 ed il 1845 e suandada I'enconu-
schenta «columba da Basilea». Entant
che las bancas possedevan er anc
suenter il 1848 lur agens «palpiris da pa-
jament», én las marcas postalas e las
munaidas vegnidas unifitgadas en la
nova Confederaziun. Cun la vopna sviz-
ra splenduranta en ina cartuscha ritga-
main ornada cumenza l'istorgia da la mar-
ca da la posta federala svizra. Questas
emprimas marcas da «Rayon», cumponi-
das en diversas colurs, én d’engraziar al li-
tograf e fotograf Karl Durheim da Berna.

LHelvezia

Gia baud ¢ pero sa mussa il basegn da re-
preschentar figuras. Ins vuleva adattar il
maletg da la marca a quel da la munaida
ed ad isanzas internaziunalas. Las directi-
vas eran las sequentas: «Tut ils stadis ap-
plitgeschan il medem maletg sco quel
ch’ornescha lur munaidas d’argient, per
exempel il pur-
tret dal retg u
da la regina,
Pevla tudestga
e.wv. Per las
republicas

kﬂ% sadatta perd il
simbol da la

naziun, ina bella figura feminina cun la
vopna correspundenta.» Uschia ¢ la figu-
ra da 'Helvezia d’attribuir plitost a la du-
monda d’avair in simbol per cumplettar la
retscha da las persunificaziuns da las mon-
archias ch’al basegn d’avair in simbol fun-
da en la tradiziun naziunala.

A basa da la munaida svizra dal 1850 ¢
cumparida il 1854 I'emprima seria da
marcas postalas cun ina Helvezia che sesa
e tegna in scut da vopnas ed ina lantscha.
Questas marcas producidas a Minca én
enconuschentas tar ils filatelists sco «Stru-
beli» e «Tétschgringy.

ATentschatta dals onns 1860 ¢ cumpa-
rida ina variaziun da 'Helvezia sesenta, pu-
spe creada e stampada a Minca, 'emprima
giada perd cun linscripziun HELVETIA,
cun la quala ins ha schlia elegantamain il
problem da las quatter linguas. Pli baud
avev'ins pudi spargnar I'indicaziun dal pa-
jais da provegnientscha. Ils onns 1880
cumpara ina novaseria cun'Helvezia en pe
adattada al maletg da la munaida e circum-
dada da las 22 stailas dals chantuns.

Dispita publica davart la
«dretga» represchentaziun
dals simbols naziunals
Enturn e suenter il 1900 han ins tuttenina
cumenza a far grondas pretensiuns artisti-
cas a la marca postala svizra. Tuttina sco la

Las marcas postalas sco spievel
da la schientscha naziunala

In seuard sin in chapitel fascinant da 'iconografia naziunala svizra

munaida represchenta la marca postala
bain er ina valur, ma a medem temp ¢ ella
erinareclama—e quai tantalintern dal pa-
jais sco er a l'exteriur. Fin a I'entschatta da
I'Emprima Guerra mundiala én vegnidas
creadas il «mat da Tell» dad Albert Welti,
I'Helvezia da Charles LEplattenier ed ina
seria da cuntradas dad Eugéne Grasset.

11 1905 én sortids d’ina concurrenza il
«mat da Tell» da Welti per las valitas pli
bassas e 'Helvezia da UEplattenier per las
valitas pliautas. Curt temp suenter la crea-
ziun dal Tell da Hodler elegia Welti dano-
vamain il tema da la «preschentaziun dal
balester», perd en la furma charina dal
mattet ch’é pli pitschen ch'il balester da ses
bab e che preschenta cun ses maun dretg
il balester, entant ch’el tegna en il maun sa-
nester il mail perfura da la frizza.

LEplattenier creescha in purtret da
I'Helvezia cun spada e feglia da ruver en il
maun dretg ed ina frastga d’arbajas en il
maun sanester. A l'autezza da las spatlas
cumpara il panorama alpin sco ch’el sa pre-
schenta dals auts dal Giura. Sin il pez porta
la figura sublima e classica la crusch svizra.

Cun passiun prenda uss er la publicitad
posiziun tar las marcas postalas. La vehe-
menta dispita publica davart il «mattet da
Tell» ha fatg gronds quitads a ses creader, la
marca & pero restada— cun correcturas —en
circulaziun fin ils onns 1940. UHelvezia da
LEplattenier ha dentant stul vegnir modi-
fitgada paucs onns suenter sia publicaziun:
ella sa posa uss cun omadus mauns sin la
spada amez ina cuntrada da glatschers.
Inautra seria da LEplattenier dal 1908
mussa in'Helvezia cun spada che sesa sin in
tron aut sur las muntognas. E quasi a me-
dem temp stgaffescha Richard Kissling in
maletg da marcas cun il chau da ses monu-

ment da Tell ad Altdorf.

Motivs da cuntradas
Grasset, chaveva prendi la naziunalitad
franzosa il 1891 e ch’aveva er gia cred mar-
cas postalas per la Frantscha, introduce-
scha l'istorgia da la marca postala svizra
cun motivs da cuntradas en ina seria da

Brev cun I'Helvezia en pe dal 1880.

Las trais marcas
postalas chantuna-
las e la «Rayon»,
I'emprima marca

trais: ils Mythen davent dal Seelisberg cun
ina perspectiva sumeglianta a la «T'gina da
la Confederaziun» da Charles Giron en la
Chasa federala, il Lai dals Quatter Chan-
tuns e la Jungfrau. Grasset enramescha ils
Mythen cun ils faschs dals licturs, sper il
Lai dals Quatter Chantuns tschenta el sim-
plamain in scut da vopnas ed a sanestra da
la Jungfrau ina dunnaen costum che sa po-
sa sin in sabel ed in scut da vopnas; ils urs
én ornads cun 24 (!) stailas. Las trais mar-
cas da Grasset én restadas fin oz dal punct
da vista artistic las meglras marcas da cun-
tradas da la Svizra. Emil Cardinaux ha
«modernisd» ils Mythen il 1928 ed als ha
da in patos che Grasset aveva evita.

LHelvezia da LEplattenier ¢ stada la
davosa marca postala cun in‘allegoria da
I'Helvezia. La proxima seria ¢ vegnida rea-
lisada pir suenter ina concurrenza organi-
sada'onn 1932 dal departament da posta
e viafler; questa seria dueva exprimer la bel-
lezza da la cuntrada svizra. Suenter 999
propostas nuncuntentaivlas & 'incumben-
sa ida al graficher bernais Eugen Jordi.
Pauc pli tard ¢ la seria vegnida elavurada ed
amplifitgada cun la nova procedura da cal-
cografar da Karl Bickel da Walenstadtberg,.
Questa seria cun motivs da cuntradas da
tut las regiuns dal pajais ¢ vegnida remplaz-
zada il 1949, a chaschun dal giubileum da
100 onns posta svizra, d’ina nova seria da
Karl Bickel ch’exprima cun construcziuns
da traffic, cun ovras idraulicas e cun punts
il triumf da la tecnica sur la natira.

Defensiun spiertala

Pauc temp suenter la publicaziun da
Pemprima seria da cuntradas ils onns
1930 ¢ la marca postala er vegnida appli-
tgada per la defensiun spiertala dal pajais.
Davent dal 1938 cumparan tschintg vali-
tas tranter 50 e 90 raps cun ils motivs da
I'«engirament dal Riitli», tenor la sculptu-
ra da James Vibert exponida en la Chasa
federala, dal «Tell», da dus guerriers da
Marignano tenor Hodler, e dals «bandie-
rels» tenor Niklaus Manuel. I suondan
quactter valurs da 1 fin 2 francs cun pur-
trets dals generals Ludwig Pfyffer, Gieri
Genatsch, Frangois de Reynold e Joachim
Forrer. Las trais marcas grondas en format
traversal per ils portos ils pli auts da 3 fin
10 francs mussan I'«engirament dal Riit-
li», la «Dieta da Stans» e I'«act d’elecziun
sco simbol da nossa democrazia».

Pro Juventute

En ina cuntinuitad singulara cumparan
dapi il 1914 annualmain serias da marcas
postalas a favur da la fundaziun «Pro Ju-
ventute». Fin ils onns 1970 én quellas sta-
das fitg popularas e vegnivan er stimadas
per lur valita artistica. Ils editurs da las
marcas da «Pro Juventute» han derasi fin
il 1971 senza interrupziun liconografia
naziunala en ed ordaifer noss pajais. A
Ientschatta stat puspe Eugéne Grasset cun
ina figura adattada a 'Helvezia da UEplat-
tenier ed a la «Frena» dal marenghin.

Il 1915 cumpara la seria ordvart pla-
schaivla cun uffants e giuvenils en costums
populars da Wilhelm Balmer. Fin il 1926

federala.

suondan las vopnas dals chantuns creadas
daRudolf Miinger ed enramadas d'ina fina
simbolica. Davent dal 1920 vegn la pli au-
ta valuta mintgamai ornada da la vopna
svizra, enramada a l'entschatta da I'impera-
tur Rudolf da Habsburg e da Guglielm Tell,
1922 dal duca Leopold II da 'Austria e da
Winkelried, 1923 dal dauphin da la Fran-
tscha e d’in guerrier svizzer da la Battaglia
da S. Giachen ala Birs, 1924 d’in Burgog-
nais e d’in Svizzer, 1925 d’in guerrier da las
champagnas guerrilas a Milaun e d’in mer-
cenari. La davosa da questas marcas cun la
vopna svizracumpara il 1926 cun il monu-
ment dal liun.

Suenter quest’evocaziun dal passa eroic
da la Svizra datti ina midada abrupta en la
filantropia. Fin il 1961 cumparan annual-
main — sper serias da vopnas da citads, cun-
tradas, costums populars, flurs ed animals
indigens — marcas che commemoreschan
differentas persunalitads. Ils temas dals
purtrets vegnivan mintgamai elegids per il
giubileum da I'onn da naschientscha u da
mort da las persunalitads represchentadas.
Qua ha il «panteon» svizzer chatta sia reali-
saziun filatelistica a basa d’ina idea formu-
lada gia da Jakob Melchior Ziegler per ses
monument naziunal che dueva esser tran-
ter auter in «crap d’onur per tut ils umens
meritaivels» e che vuleva «commemorar ils
umens dala patriails pli impurtants». In tal
«panteon» furmava a'Exposiziun naziuna-
la svizra dal 1939 il «punct culminant» da
la «Senda panoramican.

Daventdal 1972 ¢ la qualitad extraordi-
naria da las marcas da la «Pro Juventute»
tuttenina svanida. A products dala cultiva-
ziun da rosas suondan motivs d’uffants, per
exempel termagls, illustraziuns da cudeschs
ed occupaziuns en scola; a temas specifica-
main svizzers nhan ins di nagina paisa pli.

Pro Patria

Entant che la «Pro Juventute» ha persequita
durant decennis consequentamain in‘atgna
iconografia naziunala cun ils motivs da flurs
e d’animals, preschentan las marcas da la
«Pro Patria» dal Comité da la festa naziuna-
la ina variaziun pli gronda. Il 1938 e 1939
cumparan las emprimas marcas da la «Pro
Patria. Lur retgav ¢ destini a diversas orga-
nisaziuns culturalas u caritativas d’util pu-
blic. Questas marcas mussan la chaplutta da
Tell ed — en commemoraziun dals 600 onns
Bartaglia da Laupen — il chast¢ da Laupen.
Lonn da guerra 1940 cumpara ina da las se-
rias las pli impressiunantas: il monument da
Winkelried, il monument da la Battaglia da
Giornico, il monument da Benedetg Fonta-
na a Cuira e la «Sentinelle» a Les Rangiers.
Per il giubileum dals 650 onns Confedera-
ziun edescha il Comité da la festa federala
marcas che mussan il Lai dals Quatter
Chantuns en perspectiva da sgol ed en fur-
ma da reliev da Paul Boesch e la chaplutta
daTellenla Hohle Gasse da Charles CEplat-
tenier. D’impurtanza speziala én las serias
dal 1945 al 1949 cun exempels d’architec-
tura locala e surtut rurala.

Lidea da duvrar monuments d’'impur-
tanza naziunala per marcas postalas ¢ na-
schida d’ina concurrenza publica dal 1942

gudagnada da Werner Weiskonig. Ses dis-
segns én perd vegnids publitgads en ina se-
ria da la PTT pir il 1960. Sper las chasas
cumparan sin las marcas da la «Pro Patria»
motivs dal mund da lavur, per exempel
Pelavuraziun da textilias, ina chascharia e
la construcziun da la viafier.

Ils dus onns sequents cumparan las re-
preschentaziuns d’usits populars e da
geners da sport da Hans Fischer e, fin il
1956, puspe il motiv da las cuntradas.

Dal 1958 al 1961 reprenda il comité
in'idea da la «Pro Juventute» ed edescha
crappa e petrificaziuns tenor dissegns da
Niklaus Stoecklin. Ina novitad ¢én stads ils
maletgs da munaidas e d’ovras d’art isto-
ricas a partir dal 1964. E tranter il 1970
ed il 1971 én cumparidas picturas sin vai-
der d’artists contemporans. Questas duas
serias &n stadas la suletta emprova dal Co-
mité da la festa federala da duvrar furmas
d’expressiun contemporanas per marcas
postalas. Ils proxims onns orneschan cha-
stels, tavlas d’ustarias, tavlas da master-
gnants, tavlas da posta, pignas da terra-
cotga, instruments da musica populara e
mobiglias purilas las marcas da la «Pro Pa-
tria».

Marcas spezialas

Da la retscha multifara da marcas spezia-
las, edidas da la PTT, meritan duas
chaussas menziun che stattan en stretg
connex cun la tematica naziunala. A cha-
schun dal'exposiziun naziunala svizra ha
Karl Bickel crea duas marcas cun ils re-
preschentants da mastergn ed artisanat e
da la vita spiertala. Victor Surbek ha
stgafli ina marca cun il Piz Roseg ed ina
marca cun in balester orna cun ina fra-
stga che flurescha. Sco seria da reclama
per lexposiziun naziunala dal 1964 ha
Pierre Monnerat dissegna marcas cun il
signet da 'exposiziun, entant che Armin
Hofmann ha represchentd quest signet
sin planets.

Il 1969 reprenda la PTT lidea dal
«panteon» da la «Pro Juventute» ed ede-
scha fin il 1972, sper ils edifizis monu-
mentals, quindesch purtrets da persuna-
litads svizras. Tranter il 1973 ed il 1975
suondan puspe cuntradas e — sumegliant
a la seria dals monuments culturals da la
«Pro Patria» — il 1977 e dal 1982 al 1984
usits populars da las diversas regiuns dal
pajais. I 1978/1979 cumparan danova-
main serias da purtrets da persunas. Lonn
1987 én vegnidas edidas marcas spezialas
davart il tema «200 onns turissem» cun
monuments culturals da las quatter re-
giuns linguisticas dal pajais: il Zytturm da
Zug, la baselgia a Negrentino, la tur dala
stria a Sion, la ruina dal chasté da Vuorz.

Il cumia dals temas naziunals

La midada da la schientscha naziunala na
sexprima nagliur pli cleramain ch’en la
marca postala. Ins senta, co ch'ils temas
naziunals da cuntradas cumenzan as’«isar»
ed a sa repeter a partir dal 1970. Las serias
da purtrets savran perd ad in mund da
persunalitads che n’én betg en emprima
lingia d’'impurtanza per il mund spiertal
svizzer, mabain per l'istorgia generala e per
I'istorgia spiertala internaziunala. Ils bains
culturals én ils pli adattads per far la punt
tranter il passd naziunal ed il spiert pre-
schent.

La preschentaziun:
Hans Christoph von Tavel. Munaidas
e marcas postalas. En: Liconografia
naziunala. (Ars Helvetica X), 168—
185. Mustér 1992.

